საქართველოს მთავრობის
განკარგულება N
2020 წლის                                                ქ. თბილისი


კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ საქართველოს მთავრობის 2020 წლის 15 ივნისის №975 განკარგულებაში  ცვლილების შეტანის თაობაზე
      



საქართველოს ზოგადი ადმინისტრაციული კოდექსის 63 - ე მუხლის შესაბამისად,  კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ საქართველოს მთავრობის 2020 წლის 15 ივნისის №975 განკარგულებაში    შეტანილ იქნეს შემდეგი  ცვლილება:

[bookmark: _Hlk48574938]1. მე -5 პუნქტი ჩამოყალიბდეს შემდეგი რედაქციით:
‘’ 5. ამ წესის პირველი პუნქტის „ნ“ ქვეპუნქტით განსაზღვრულ საკარანტინე სივრცეებში მოთავსებულ პირთა ნაცხის აღება საკარანტინე  პერიოდის დასრულების შემდგომ, ასევე „ო“ ქვეპუნქტით განსაზღვრული პირების ნაცხის აღება განხორციელდეს საკარანტინე სივრცეებში მომუშავე სამედიცინო პერსონალის მიერ კარანტინის დასრულების შემდეგ (გარდა იმ შემთხვევებისა, როცა საკარანტინე სივრცეების მართვაზე პასუხისმგებელ სამსახურთან შეთანხმებით, ნაცხის აღება ხორციელდება ეროვნულ ცენტრში საკვლევი მასალის ამღებად რეგისტრირებული სხვა დაწესებულების მიერ) და გადაგზავნილ იქნეს ეროვნულ ცენტრში „ახალი კორონავირუსული დაავადების COVID 19-ის მართვის სახელმწიფო პროგრამის“ ლაბორატორიული სერვისის მიმწოდებლად რეგისტრირებულ ლაბორატორიებში.
2. მე -6 პუნქტი ჩამოყალიბდეს შემდეგი რედაქციით:
        ‘’6. ამ წესის პირველი პუნქტის „ნ“ ქვეპუნქტით განსაზღვრული თვითიზოლაციაში მყოფი პირების ნაცხის აღება თვითიზოლაციის ვადის გასვლის შემდგომ,  განხორციელდეს მუნიციპალური საზოგადოებრივი ჯანდაცვის ცენტრების მიერ და გადაგზავნილ იქნეს ეროვნულ ცენტრში „ახალი კორონავირუსული დაავადების COVID 19-ის მართვის“ სახელმწიფო პროგრამის ლაბორატორიული სერვისის მიმწოდებლად რეგისტრირებულ ლაბორატორიებში.
3. მე -9  პუნქტი ჩამოყალიბდეს შემდეგი რედაქციით:
[bookmark: _Hlk48575651]         ‘’9. ამ წესის პირველი პუნქტით განსაზღვრული კორონავირუსით (SARS -CoV -2) გამოწვეულ ინფექციაზე (COVID-19) სავალდებულო ტესტირებას დაქვემდებარებული პრიორიტეტული პირების ტესტირება, გარდა ‘’ა’’, ‘’ბ’’, ‘’გ’’, ‘’დ’’, ‘’ე’’ და ‘’ტ’’ ქვეპუნქტებით  განსაზღვრული შემთხვევებისა,  ჩატარდეს პულირების (დაჯგუფების) გზით პჯრ  მეთოდით,  ხოლო ‘ა’’, ‘’ბ’’, ‘’გ’’, ‘’დ’’, ‘’ე’’ და ‘’ტ’’ ქვეპუნქტებით  განსაზღვრული შემთხვევები ჩატარდეს  პჯრ მეთოდით.


პრემიერ-მინისტრი                                                      გიორგი გახარია















